
Introdución
O Concello da Coruña, a través da Concellería de Participación e Innovación 
Democrática, ten entre os seus obxectivos desenvolver programas de 
innovación social de cara a mellorar a vida das persoas e facer unha cidade máis 
igualitaria. 

De cara a acadar este obxectivo a Concellería de Participación e Innovación 
Democrática abriu o programa Laboratorio de Innovación Democrática. 

Un paso para poñer en marcha este Laboratorio de Innovación Democrática é 
esta convocatoria piloto para a contratación do servizo de mediación que terá 
como función principal buscar vínculos entre proxectos, persoas, organizacións 
e programas do Concello da Coruña que teñan como finalidade principal a 
innovación social.

Obxecto
Esta convocatoria ten como obxectivo a selección de tres persoas físicas ou 
xurídicas que desenvolvan o servizo de mediación coas funcións de acompañar, 
vincular e mediar entre proxectos de innovación social do Concello, outras 
organizacións, empresas, colectivos e persoas individuais da cidade.

Ademais deberán garantir un acompañamento ás xornadas relativas ao 
programa Laboratorio de Innovación Democrática.

Participantes
De conformidade co art. 54 do Real decreto lexislativo 3/2011, de 14 de 
novembro (TRLCSP), polo que se aproba o texto refundido da Lei de contratos 
do sector público, poderán concorrer as persoas naturais ou xurídicas, que 
tendo plena capacidade de obrar non estean incursas nas prohibicións de 
contratar reguladas no art. 60 do TRLCSP (redactado polo apartado un da 
disposición final novena da Lei 40/2015, de 1 de outubro, de réxime xurídico do 
sector público).

As persoas físicas deben ser galegas ou residentes en Galicia, e as persoas 
xurídicas deben ter a súa sede social ou o seu obxecto social vinculado con 
Galicia.

Requisitos de admisión:
> Experiencia en proxectos de coñecemento aberto, innovación social e 
participación cidadá

> Manexo de ferramentas dixitais de comunicación, documentación e 
traballo colaborativo
> Experiencia de traballo en equipo e dinamización de grupos do persoal que 
se adscriba ao contrato

Documentación que teñen que achegar os/as participantes:
> Carta de motivación e expectativas (extensión máxima de 500 palabras)
> Curriculum vitae
> Proxecto de mediación para proxectos de innovación social en relación 
coa cidadanía en xeral, coas áreas do Concello e coas organizacións e 
entidades da cidade vinculadas á innovación social. A extensión máxima 
do texto será de 1.200 palabras. Nel deberanse desenvolver os seguintes 
apartados: idea principal, obxectivos, colectivos cos que se propón traballar, 
conexión coa veciñanza, coas organizacións e coas diferentes áreas do 
Concello, posibles actividades para desenvolver e resultados esperados.
> Declaración responsable de cumprimento dos requisitos de admisión 
regulados na cláusula anterior cubrindo o seguinte modelo:

DECLARACIÓN RESPONSABLE

D./Dª  
con DNI
domicilio  
e correo electrónico  
en nome propio ou en representación da empresa
á que represento no procedemento de adxudicación do contrato menor 
do servizo de mediación dentro do programa “Laboratorio de innovación 
democrática da Concellería de Participación e Innovación Democrática do 
Concello da Coruña”,

Declaro que cumpro coas condicións establecidas legalmente para contratar 
coa Administración e cos requisitos de admisión establecidos na cláusula 3ª 
desta convocatoria e que estou en posesión da documentación que o acredita e 
comprométome a presentala no caso de ser requirido para iso.

Publicación da convocatoria e da identidade das persoas seleccionadas
A presente convocatoria e a identidade das persoas físicas ou xurídicas 
seleccionadas publicaranse na páxina web da Concellería de Participación e 
Innovación Democrática.

Presentación das candidaturas 
A solicitude, xunto coa documentación requirida, presentarase por algunha 
destas vías:

a) a) Presencialmente, na Concellería de Participación e Innovación 
Democrática, (sita no Palacio municipal, praza de María Pita, 1, 2ª planta).

b) Por correo electrónico remitíndoas ao correo electrónico: 
participacion@coruna.es

O prazo de presentación de candidaturas será de 10 días hábiles desde o día 
seguinte ao da publicación desta convocatoria na páxina web municipal.

Proceso de selección
No proceso de selección valorarase a carta de motivación e o proxecto 
presentados, o coñecemento do tecido de iniciativas cidadás e organizacións 
da cidade da Coruña, área metropolitana e de Galicia en xeral, as propostas 
que fortalezan as liñas de traballo e os proxectos que xa están en marcha na 
Concellería de Participación e Innovación Democrática, a capacidade comuni-
cativa para labores de mediación etc. 

A valoración será realizada polos técnicos municipais que designe para o efecto 
a concelleira de Participación e Innovación Democrática.

Orzamento e pago
O orzamento é de 6.000 € (ive engadido) e imputarase á aplicación 
orzamentaria 80.924.227.99.

As persoas mediadoras recibirán cada unha delas unha dotación económica 
de 2.000 € pola realización da totalidade das súas funcións, cantidade á que 
se lle aplicarán os impostos e se lle practicarán as retencións que legalmente 
correspondan. 

Funcións das persoas mediadoras

> Difundir o proxecto Laboratorio de Innovación Democrática. Mapear 
axentes, buscar e organizar espazos de vinculación, información, visibilidade 
etc. de cara a  incorporar diferentes visións e iniciativas no proxecto.

> Promover a diversidade da participación nas actividades do Laboratorio  
facendo fincapé naqueles colectivos que actualmente están menos 
presentes.

> Funcionar como nexo entre a concellería e outras organizacións, 
colectivos, empresas ou outras entidades buscando a continuidade máis aló 
dos prazos e dos proxectos. 

> Documentar mediante fotografías e outros dispositivos de comunicación 
as  actividades que se realicen en paralelo ao Laboratorio. 

> Xuntanzas periódicas co resto de persoas mediadoras e co equipo de 
Participación e Innovación Democrática para o seguimento das labores de 
mediación.

> Dinamización e posta en marcha de novos grupos de traballo e 
comunidades que teñan intereses vinculados ao proxecto Laboratorio de 
Innovación Democrática.

> Participar nas xornadas públicas que organizará a Concellaría de 
Participación e Innovación Democrática en relación co Laboratorio de 
Innovación Democrática.

> Compromiso de transmitir a experiencia ás persoas mediadoras do ano 
seguinte nunha xornada pública.

Laboratorio
Cidadán
A Coruña

4

Concellaría de Participación 
e Innovación Democrática

coruna.es


